
DIZA' BEZOPE DA' BZOJ ZWA

Benne'nake' dot da'li, na' yela' nZi'il

1Neda', Zwa, Zapa' le' “Padiox”, no'le wZekze Dios,
na' Zapa' “Padiox” ylgo'te zi'no' ka'. NZi'ila' le'e
dan' nonbia'Zo Benne' nake' dot da' li, na' kege
nedza', san lezka' ydgo'te benne' ka', benne' zej
nzi'e xtiZa' Dios da' naken dot da'li, zej nZi'ile' le'e.
Naka'benne' gole, Zape chi'a benach ka' che Benne'
Criston'.

2Nzi'ilto'le'e dan' yo'o lo yichj ldzdo'Zo xtiZa' Dios
da' naken dot da' li, na' sdalentezen Zo'o.

3 Znnabla' XaZo Dios len XanZo Jesus, Benne'
Criston', Zi'nkze Diosen’, gon chawe'e le'e, na' yey-
ache' laze'le' le'e, na' wka'n Zie' yichj lazdo'le dan'
nak dot da'li xtiZe'e, na' nzi'ile' le'e.

4 Bebéle'ela' katen' benla' Zongak zi'no' ka' kan
znna XtiZa' Dios da' naken dot da' li, dan' Zongake'
kan bchi'le XaZo Dios Zo'o.

5 Na'a, Zata'yoela' le', né'ledo’, gono' kan znna da'
bchi'le Jesusen'. Bi zzoja' chio' to da' kobe. Zzoja'
da' bchi'le Jesusen' Zo'o Za ni'te, katen' wnné' Zala'
Zi'ilZo ljeZzo ka'.

6 Ki nak bia' nzi'ilZo Dios. Naken ki cha' ZonZo
kan bchi'le' Zo'o. Dan' bchi'le' naken nich Zi'ilZo
ljezzo ka' kan ba bénlele le'e Za ni'te.

No benne'ka' Zon laze'gekle' Zo'o

7Da' ni Zapa' le'e: dan' ba zdagak benne' zan
yeZlyé nga, benne' ka' Zon laZe'gake', na' bi nzi'
lo na'gake' kan bla' Jesus, Benne' Criston', golje'

benach. No benne' Zone' ki, nake' benne' wen laze',
na' zZi'e che Benne' Criston'.

8 Le gape chi'i kwinle nich bi wnitle da' ba naple
dan' Zonle xchin Benne' Criston', san le we' laZe'
gata' chele dot da' Zala' si'le lo na' Dios.

9 No benne' wsedle' le'e da' nZa' kan nak dan'
bsedle Benne' Criston’, bi zoalen Dios bennen'.
XaZo Dios len Zi'nen' Zdalene' no benne' Zénteze' ka
Znna XtiZa' Benne' Criston'.

10 Cha' no benne' ze'e gan zoale, na' Zsedle' to
da' yoble, bi wléblele bennen' liZle, na' bi ye'le-ne":
“Dios gon chawe'e le'.”

11 No benne' Zi'e le": “Dios gon chawe'e le",
ZOnlene' le' tzen da' kegle da' Zone'.

Zwa Zxen laZe'e le'ele' ljeZe' ka'

12 La'kze Zala' yapa' le'e da' zan, bi Zénela' wzoja'
yOgo'ten le'e yiche. Zxen laZa'a la'a gan zoale, na'
wchaljZo kwaselo, nich gak yebelzo dot laze'Zo.

13Xkwide'ka' che no'le bilo', no'len' wZekze Dios,
Zapegake' le' “Padiox.” Ka'kze gaken.

